
28, అక్టోబర్ 2026, బుధవారం భారత్ సమాచార్

నెల్లికుదురు పోలీస్ స్టే షన్‌ను తనిఖీ చేసిన ఎస్పీ

భారత్ సమాచార్, మహబూబాబాద్ జిల్లా: పోలీస్ విధుల

నిర్వహణలో నిరంతరం అప్రమత్తంగా ఉంటూ, నేరాల

నియంత్రణకు పటిష్ట చర్యలు తీసుకోవాలని

మహబూబాబాద్ జిల్లా ఎస్పీ డా. శబరీష్ పోలీస్ సిబ్బం దికి
సూచించారు. మంగళవారం నెల్లి కుదురు పోలీస్ స్టే షన్‌ను
సందర్శించిన ఆయన.. స్టే షన్‌లో విధుల నిర్వహణ, సిబ్బం ది
పనితీరు, సాంకేతిక వ్యవస్థ ల వినియోగం, నేర నియంత్రణ

చర్యలను పరిశీలించారు. ఈ అంశాలపై ఎస్సై
కరుణాకర్‌ను వివరాలు అడిగి తెలుసుకుని పలు కీలక

సూచనలు చేశారు.

ప్రజలతో సమన్వయం పెంచుకోవాలి

పోలీస్ స్టే షన్ పరిధిలో ఏర్పాటు చేసిన సీసీటీవీ కెమెరాల

పనితీరును ఎస్పీ పరిశీలించారు. కెమెరాలు నిరంతరం

పనిచేసేలా చూడటంతో పాటు, వాటి పర్యవేక్షణపై ప్రత్యేక
శ్రద్ధ వహించాలని సూచించారు. సిబ్బం ది తమ విధులను

బాధ్యతాయుతంగా నిర్వహించాలని, ప్రజలకు ఎల్లప్పుడూ
అందుబాటులో ఉంటూ వారి సమస్యల పరిష్కారానికి

ప్రాధాన్యత ఇవ్వాలని తెలిపారు. ప్రజలతో సమన్వయం

పెంపొందించుకుని, పోలీసులపై నమ్మకం పెరిగేలా

పనిచేయాలని సూచించారు.

పోలీస్ సేవలు మరింత పారదర్శకంగా ఉండాలి

సీసీటీఎన్‌ఎస్ (CCTNS) ద్వారా ఆన్‌లైన్‌లో అందిస్తున్న
పోలీస్ సేవలు, కేసుల నమోదు, రికార్డు ల నిర్వహణకు

సంబంధించిన వివరాలను ఎస్పీ పరిశీలించారు. సాంకేతిక

పరిజ్ఞానాన్ని సమర్థవంతంగా వినియోగించుకుంటూ

పోలీస్ సేవలను మరింత పారదర్శకంగా, వేగవంతంగా

ప్రజలకు అందించాలని ఆదేశించారు. రికార్డు ల నిర్వహణలో

నిర్దే శిత విధానాలను పాటిస్తూ , ప్రతి పనిని బాధ్యతతో
పూర్తి  చేయాలని సూచించారు.

గంజాయి, గుడుంబా అక్రమ కార్యకలాపాలపై నిఘా

గంజాయి అక్రమ రవాణా, వినియోగంతో పాటు గుడుంబా

తయారీ, విక్రయాలపై ప్రత్యేక దృష్టి సారించాలని ఎస్పీ
స్పష్టం చేశారు. ఇలాంటి అక్రమ కార్యకలాపాలకు పాల్పడే
వారిని గుర్తిం చి చట్టప్రకారం కఠిన చర్యలు తీసుకోవాలని

ఆదేశించారు. అనుమానిత వ్యక్తుల కదలికలను నిశితంగా

పరిశీలించడంతో పాటు, గతంలో నేరాలకు పాల్పడిన
వ్యక్తులు, పదేపదే నేరాలు చేస్తున్న వారిపై నిరంతర నిఘా

కొనసాగించాలని సూచించారు.



కార్డ న్ అండ్ సెర్చ్ ఆపరేషన్లు  నిర్వహించాలి

అవసరమైన ప్రాంతాల్లో కార్డన్ అండ్ సెర్చ్ ఆపరేషన్లు
నిర్వహిస్తూ  అక్రమ కార్యకలాపాలను అరికట్టేందుకు

సమర్థవంతమైన తనిఖీలు చేపట్టాలని ఎస్పీ తెలిపారు.

నేరాల నియంత్రణ, అక్రమ రవాణా నిరోధం, ఇతర

ఎన్‌ఫోర్స్‌మెంట్ చర్యలను ముందస్తు ప్రణాళికతో అమలు

చేయాలని సూచించారు.

పోలీస్ స్టే షన్ పరిధిలో శాంతిభద్రతలను కాపాడటంతో

పాటు నేరాల నియంత్రణకు సిబ్బం ది సమన్వయంతో

పనిచేయాలని ఎస్పీ డా. శబరీష్ తెలిపారు. ప్రజలకు

నాణ్యమైన పోలీస్ సేవలు అందించడమే లక్ష్యంగా ప్రతి
ఒక్కరూ తమ బాధ్యతలను సమర్థవంతంగా నిర్వహించాలని

సూచించారు. ఈ కార్యక్రమంలో పోలీస్ స్టే షన్ సిబ్బం ది
పాల్గొన్నారు.

